
2. undanroynd til Landsroyndina 2016 í svar.fo 

 

Frá 14. mars 2016 – 16. mars 2016 verður skipað fyri 2. undanroynd til Landsroyndina 2016 í 4. og 

6. flokki í svar.fo. 

Endamálið við undanroyndini til Landsroyndina 2016 í 4. og 6. flokki er at fyrireika næmingarnar til 

sjálva landsroyndina. 

Tað er sjálvboðið hjá skúlunum at luttaka í undanroyndini, men mælt verður øllum skúlum til at 

luttaka, tí næmingarnir í 4. og 6. flokki fara til landsroynd í svar.fo nú í ár. 

 

Skúlaleiðarin hevur ábyrgdina av undanroyndini til Landsroyndina 2016.  

 Skúlaleiðarin, ella tann, ið hann velur, tekur avgerð um, í hvørjum hølum undanroyndin til 

Landsroyndina 2016 í svar.fo verður hildin. Royndarhaldið kann verða hildið í vanligum 

flokshølum ella í øðrum hølum í skúlanum. Hølið skal latast upp í góðari tíð, soleiðis at 

næmingarnir sita á sínum plássi, tá ið royndarhaldið byrjar. 

 

 Skúlaleiðarin, ella tann, ið hann velur, skal tryggja, at undanroyndin verður skipað og 

avgreidd eftir ásettu tíðarkørmunum.  

 

 Skúlaleiðarin, ella tann, ið hann velur, skal tryggja, at umsjón er í royndarhølinum, har 

royndarhaldið verður hildið. Skúlin hevur somuleiðis ábyrgd av at eftirkanna, at allar teldur 

og oyralurtitól virka, sum tey skulu. 

 

Allir næmingar og lærarar í 4. og 6. flokki, ið ikki hava havt atgongd til svar.fo fyrr, fáa ein teldupost 

sendandi við boðum um, tá til ber at rita inn í svar.fo. Tó er ikki møguligt at gera 

royndaruppgávurnar fyrr enn eftir ásettu tíðarkørmunum.  

Fyri at tryggja, at royndarhaldið eydnast væl, er best, um allir næmingar og lærarar hava roynt at 

rita inn á svar.fo við FirstClass brúkaranavni og loyniorði í góðari tíð áðrenn royndarhaldið. 

Næmingurin fær afturboðan um royndarúrslitið ein tíma eftir, at royndarhaldið er liðugt sambært 

ásettu tíðarkørmunum. Lærarin fær royndarúrslitið beinanvegin. 

Ein hálvan tíma áðrenn royndarhaldið byrjar eftir ásettu tíðarkørmunum, fær skúlin eitt PDF-skjal 

við tekstasavninum í lesifatanini í føroyskum. Hetta kann skúlaleiðarin velja at prenta til teir 

næmingar, ið hava tørv á hesum. PDF-skjalið verður lagt út á stevnuna “Próvstovan” á FirstClass.  

Í royndarvikuni gongur alt samskifti millum skúlarnar og Nám/Próvstovuna fyri seg á stevnuni 

“Talgildar royndir”. 

 



Royndarhaldið: 

 Internetið er opið til royndarhaldið, og allir hjálpimiðlar eru loyvdir. Hetta merkir, at 

næmingurin kann reika frítt á internetinum og kann hava lærubøkur, uppgávur og annað 

tilfar við til royndarhaldið. Næmingurin hevur tó ikki loyvi til at brúka lummaroknara í 

støddfrøði í 4. og 6. flokki. Tað er heldur ikki loyvt at brúka lummaroknara á 

telduni/netinum. 

 Næmingurin hevur loyvi til at samskifta við umsjónarfólkini/vaktirnar í royndarhølinum. Alt 

annað samskifti er ikki loyvt. 

 Allar lutauppgávurnar vera latnar inn í svar.fo. 

 Tað er bert fyrsta avrik, ið latið verður inn, ið telur við í royndarhaldinum. Tí mugu 

næmingarnir bert “Enda royndina” eina ferð. 

 Mælt verður til, at næmingar og lærarar brúka dagførdan “Mozilla Firefox” sum browsara 

til svar.fo. 

 

Umráðandi at minnast til hjá næminginum: 

 Tað er umráðandi, at næmingurin ikki brúkar pílaknøttarnar (upp/niður), tá hann hevur valt 

eitt svar. Avleiðingin at brúka pílaknøttarnar er, at svarini flyta seg í svarrútinum.  

 Næmingurin kann brúka Tab-knøttin at flyta millum svarrútarnar. Eisini kann næmingurin 

brúka músina at flyta millum svarrútarnar. 

 Næmingurin skal brúka músina at trýsta á niður/upp úti í høgru síðu á skerminum ella 

skal“skrolla” niður/upp eftir síðuni við músini. 

 Tað er umráðandi, at næmingurin minnist til at “Goyma svarið og halt fram” hvørja ferð, 

hann hevur svarað einum spurningi. Hetta kann ikki sigast nóg ofta. 

 Um næmingurin missir netsambandið, má hann gera vart við seg beinanvegin. 

 Víst verður annars til vegleiðingina til royndarhald, ið liggur í svar.fo 

 

Næmingurin kann hava við til royndarhaldið: 

 Blýant, viskileður og kúlupenn. 

 Papír at skriva á, um tørvur er á tí. 

 

Hesar vegleiðingar liggja í svar.fo: 

 Vegleiðing til royndarhald í svar.fo 

 Hvussu rættar ein lærari eitt næmingaavrik í svar.fo? 

 

NÁM/Próvstovan, tann 3. mars 2016 


